
“Is fíor go bhfuil mé i bhfách leis an Eoraip a dhéanamh níos láidre i réimsí áirithe. Ach ní 
chreidim gur cheart níos mó den Eoraip a bheith ann ar mhaithe leis sin amháin. Is mian liom 
Eoraip níos fearr a bheith againn. Eoraip atá mór sna gnóthaí móra agus beag sna gnóthaí 
beaga. Sin é go díreach an rud a dhéanfaidh mé nuair a bheidh mé i m’Uachtarán ar an gcéad 
Choimisiún eile. Is ionann sin agus a rá go stadfaimid de bheith ag rialáil gach uile ghné de 
shaol laethúil ár saoránach.”

Jean-Claude Juncker, iarrthóir ar Uachtaránacht an Choimisiúin Eorpaigh san am,  
An Aithin, 19 Bealtaine 2014

GAN BEART A DHÉANAMH ACH I GCÁS INA NGABHANN BREISLUACH LE GNÍOMHAÍOCHTAÍ NA 
HEORPA: 75 % NÍOS LÚ TIONSCNAMH GACH BLIAIN

Ní mian le saoránaigh an Eoraip cur isteach ar a saol laethúil gan ghá. Sin an fáth nach rialaíonn Coimisiún Juncker nithe 
ar nós cannaí ola ná sconnaí cithfholcadáin agus go ndíríonn sé ina ionad sin ar na nithe is féidir linn a dhéanamh níos 
fearr le chéile seachas gach Ballstát a bheith ag gníomhú as a stuaim féin — cuir i gcás, dul i ngleic le géarchéim 
na ndídeanaithe, ár dteorainneacha seachtracha a dhaingniú, nó a bheith ar thús cadhnaíochta sa chomhrac i gcoinne an 
athraithe aeráide.

Tá Coimisiún Juncker ag díriú ar dheich bpríomhthosaíocht pholaitiúla, ní ghníomhaíonn sé ach i gcás ina ngabhann 
breisluach le gníomhaíochtaí an Aontais, agus fágann sé cúrsaí eile faoi údaráis náisiúnta agus áitiúla.

Rialáil níos fearr: mór sna gnóthaí móra 
agus beag sna gnóthaí beaga

I DTREO AONTAS NÍOS AONTAITHE, NÍOS LÁIDRE AGUS NÍOS DAONLATHAÍ

TOGRAÍ A CHUR I GCRÍCH AR BHEALACH NÍOS ÉIFEACHTÚLA: TÁ NA TOGRAÍ GO LÉIR 
A BEARTAÍODH TÍOLACTHA CHEANA

Chun go bhfaighfear na torthaí san áit is mó a bhfuil gá leo ní mór d’institiúidí an Aontais a bheith ag obair 
i ndlúthchomhar le chéile.

Anois agus Uachtarán an Choimisiúin tofa ag Parlaimint na hEorpa agus ag an gComhairle Eorpach araon, ar bhonn 
mandáid phoiblí, is éifeachtúla i bhfad an obair atá déanta ag an gCoimisiún seo leis na reachtóirí ná mar 
a rinneadh roimhe seo.

Ós rud é go bhfuil na trí Institiúid ar aon intinn maidir leis na tograí nach mór tús áite a thabhairt dóibh sa phróiseas 
reachtach, déantar iad a chur i gcrích agus a ghlacadh níos tapúla ná mar a rinneadh go dtí seo.

As na tograí reachtacha go léir a gheall an Coimisiún i dtús a théarma, 
bhí gach aon cheann díobh tíolactha aige faoin samhradh 2018. Ar an 
iomlán, rinne an Coimisiún 471 togra reachtach nua agus thug sé ar aghaidh 
44 thogra bhreise ó Choimisiúin roimhe. As na tograí sin, tá 348 gcinn díobh 
glactha nó comhaontaithe cheana ag Parlaimint na hEorpa agus ag an 
gComhairle. Is suntasach gurb é rud é, i dtuairim is 90 % de na cásanna, gur 
de chomhthoil a thángthas ar an gcomhréiteach deiridh i gComhairle na nAirí, 
sin tacaíocht ó gach ceann de na 28 mBallstát.

I dtuairim is 90 % de na 
tograí a comhaontaíodh, is 
de chomhthoil a thángthas ar 
an gcomhréiteach deiridh sa 
Chomhairle.

REACHTÓIREACHT BUNAITHE AR FHIANAISE: AITHEANTAS IDIRNÁISIÚNTA

Gheall Coimisiún Juncker nach ngníomhódh sé ach i gcás ina mbeadh breisluach le gníomhaíochtaí an Aontais. 
Léiríodh sa mheastóireacht a rinneadh le déanaí gur éirigh lenár n-iarrachtaí rialáil níos fearr a chur i gcroílár an 
phróisis cinnteoireachta. Tá aitheantas idirnáisiúnta tugtha do na hiarrachtaí sin; rangaigh OECD beartas rialála an 
Aontais mar cheann de na cinn is fearr in 2018. Ba cheart an rath sin a dhaingniú agus a chothabháil.

TIONSCNAIMH THOSAÍOCHTA

DLÍTHE ATÁ LE HAISGHAIRM

TOGRAÍ UM THARRAINGT SIAR

TIONSCNAIMH LE HAGHAIDH SIMPLIÚ RIALÁLA

Tús Choimisiún Juncker (mí na 
Samhna 2014)



Cásanna maidir le sárú a bhí oscailte ó dheireadh 
2014 go dtí an 1 Bealtaine 2019

Cásanna maidir le sárú a réitíodh gan iad 
a thabhairt os comhair na Cúirte Breithiúnais

TOGRAÍ A CHUR I GCRÍCH AR AN LEIBHÉAL CUÍ

Mar a leagadh síos sa Pháipéar Bán maidir le Todhchaí na hEorpa, is éard 
atá i gceist le cinntí a dhéanamh ar an leibhéal is iomchuí gur faoi údaráis 
náisiúnta seachas údaráis Eorpacha 96 % de na cinntí maidir le 
státchabhair, mar shampla, de bharr an athchóirithe atá déanta ag an 
gCoimisiún. Is méadú 28 bpointe céatadáin é sin ar fhigiúirí na bliana 2013.

96 % de na cinntí maidir le 
Státchabhair réitithe go díreach 
ar an leibhéal náisiúnta.

Bhunaigh an tUachtarán Juncker tascfhórsa tiomnaithe chun cuidiú leis an gCoimisiún gníomhú ar na “gnóthaí 
móra” agus nuair is féidir leis torthaí níos fearr a bhaint amach ná mar a bhainfeadh Ballstát amach leis féin. In 
2018, d’fhéach an Tascfhórsa le “Níos lú a dhéanamh ar Bhealach níos éifeachtúla”, agus thug sé tuairisc don 
Uachtarán Juncker ar na moltaí a bhí aige chun páirt níos gníomhaí a thabhairt d’údaráis áitiúla, réigiúnacha agus 
náisiúnta i gceapadh beartas de chuid an Aontais. I mí Dheireadh Fómhair 2018, agus é ag cur leis na moltaí, leag an 
Coimisiún amach an bealach chun cinn le prionsabail na coimhdeachta agus na comhréireachta a neartú chun 
a chinntiú go mbainfear tosaíochtaí polaitiúla amach ar bhealach níos éifeachtúla.

DLÍTHE AN AONTAIS A CHUR I BHFEIDHM MAR IS CEART

Ní bhíonn aon luach ag baint leis an dlí do shaoránaigh ná do ghnólachtaí gan é a chur i bhfeidhm agus a fhorfheidhmiú 
i gceart. Mar sin de, tá an Coimisiún tar éis a iarrachtaí a mhéadú le cásanna sáraithe nach bhfuil reachtaíocht 
an Aontais curtha i bhfeidhm iontu a thionscnamh agus a réiteach araon. Chun éifeachtacht an fhorfheidhmithe 
a mhéadú, tá beartas curtha i bhfeidhm ag an gCoimisiún atá bunaithe ar bheartú tosaíochtaí níos fearr. Tá níos mó 
ná 1 500 cás ar oscailt, ar fud na mBallstát go léir, a bhfuil an Coimisiún ag obair go dian i gcomhar leis na Ballstáit 
lena réiteach sula mbeidh gá ann iad a thabhairt os comhair na Cúirte, más féidir.

Tá níos mó ná 500 cás réitithe ag Coimisiún Juncker gach bliain ó tháinig sé in oifig i mí na Samhna 2014, 
gan gá iad a thabhairt os comhair na Cúirte, rud a léiríonn an bealach éifeachtach atá againn le hoibriú 
leis na húdaráis náisiúnta.

